
[bookmark: _GoBack]Հայաստանի Հանրապետության տարածքային կառավարման և ենթակառուցվածքների նախարարության «Էներգետիկայի գիտահետազոտական ինստիտուտ» փակ բաժնետիրական ընկերության» էներգակարգաբերում» մասնաճյուղին՝ (այսուհետ՝ Ընկերություն 1) իր գործունեությունն իրականացնում է վերջինիս սեփականության իրավունքով պատկանող ք․ Երևան, Արաբկիր Այգեձորի փողոց 67 հասցեում (այսուհետ՝ Գույք 1) և Հայաստանի Հանրապետության սեփականություն հանդիսացող և Ընկերություն 1-ին անհատույց օգտագործման իրավունքով տրամադրված ք․ Երևան, Կենտրոն, Մյասնիկյան պողոտա 5/1 հասցեում (այսուհետ՝ Գույք 2) ։ 
Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի (այսուհետ՝ կոմիտե) համապատասխան աշխատակիցների կողմից իրականացվող պետական սեփականություն հանդիսացող գույքի մշտադիտարկման ընթացքում տեղատեսություն է իրականացվել նաև կոմիտեին ամրացված և «Հայկական ատոմային էլեկտրակայան» փակ բաժնետիրական ընկերությանն (այսուհետ՝ Ընկերություն 2) անհատույց օգտագործման իրավունքով տրամադրված Հայաստանի Հանրապետության սեփականություն հանդիսացող ք․ Երևան, Մալաթիա-Սեբաստիա Ծ․Իսակովի պողոտա 50/12 հասցեում (այսուհետ՝ Գույք 3), որի արդյունքում պարզվել է, որ Ընկերության 2-ի կողմից Գույք 3-ի շենք-շինություններն օգտագործվում են մասնակի։
ՀՀ կառավարության 2025 թվականի մարտի 6-ի «Էներգետիկայի գիտահետազոտական ինստիտուտ» փակ բաժնետիրական ընկերության կանոնադրական կապիտալը նվազեցնելու, անշարժ գույք ամրացնելու և անհատույց օգտագործման իրավունքով անշարժ գույք հանձնելու մասին» N 240-Ա որոշմամբ՝ ընկերության կանոնադրական կապիտալի նվազեցման ճանապարհով Ընկերություն 1-ին սեփականության իրավունքով պատկանող ք․ Երևան, Կենտրոն, Մյասնիկյան պողոտա 5/1 հասցեում գտնվող գույքը հետ է վերցվել Ընկերություն 1-ից և հաշվառվելով որպես Հայաստանի Հանրապետության սեփականություն՝ մի մասն ամրացվել է Հայաստանի Հանրապետության հանրային ծառայությունները կարգավորող հանձնաժողովին (այսուհետ՝ Հանձնաժողով), իսկ մյուս մասը Կոմիտեին և մեկ տարի ժամկետով Կոմիտեին ամրացված մասն անհատույց օգտագործման իրավունքով հանձնվել է Ընկերություն 1-ին։
Ներկայացված նախագծով առաջարկվում է՝ 
- Ընկերություն 1-ի գործունեությունը Գույք 2 հասցեից տեղափոխել Գույք 3-ի ազատ տարածքներ
- Գույք 2-ի ազատման արդյունքում, այն հետ վերցնել կոմիտեից և ամրացնել Հանձնաժողովին։ 
- Գույք 3-ի փաստացի չզբաղեցված տարածքները հետ վերցնել Ընկերություն 2-ից և անհատույց օգտագործման իրավունքով տրամադրել Ընկերություն 1-ին։ Նախագծի համաձայն Ընկերությանը նախատեսվում է անհատույց օգտագործման իրավքուվ տրամադրել ք․ Երևան, Մալաթիա-Սեբաստիա Ծ․Իսակովի պողոտա 50/12 հասցեում գտնվող շենք-շինություններից ինժեներական մասնաշենքի 8-րդ, 9-րդ, 11-րդ և 12-րդ հարկերը, ուստի հողամասի բաժանման սխեմայի կազման անհրաժեշտություն առկա չէ։ 
Հաշվի առնելով վերոգրյալը Կոմիտեի կողմից մշակվել է «Գույք հետ վերցնելու, ամրացնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագիծը։
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար արդյունավետության և գրավչության բարձրացմանը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  
«Գույք հետ վերցնելու, ամրացնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

